
Ба Шурои диссетатсионии 6Б.КОА- 
024-и назди Донишгоҳи миллии 
Тоҷикистон (734025, щ. Душанбе, 
хиёбони Рӯдакй, 17)

ТАҚРИЗИ
муқарризи расмй ба диссертатсияи Қамаров Аслиддин Зайнитдинович дар 

мавзуи «Ҳамкориҳои илмй-фарҳангии Ҷумҳурии Тоҷикистон бо кишварҳои 

араб дар даврони истиқлолият (солҳои 1991-2016)», ки ба ҳимоя барои 

дарёфти дараҷаи илмии номзади илмҳои таърих аз рӯи ихтисоси 07.00.15 - 

Таърихи муносибатҳои байналмилалй ва сиёсати берунӣ (илмҳои таърих) 

пешниҳод шудааст.

Мубрамияти мавзуи таҳқиқот. Ҷумҳурии Тоҷикистон бо касби 

истиқлолияти худ бо фаъолияти густардатар вориди арсаи байналмилалӣ 

гардида, ба рушди дипломатияи гуногунсамта таваҷҷуҳи хоса равона намуд. Дар 

ин радиф, Ҳукумати Ҷумҳурии Тоҷикистон консепсияи сиёсати хориҷӣ ва 

сиёсати “дарҳои кушода”-ро дар асри нав пешниҳод намуд, ки дар қаринаи онҳо 

истифодаи нисбатан самараноки имкониятҳо дар соҳаи фарҳанг, маориф ва илм 

ва тавсеаи муносибатҳо бо кишварҳои дуру наздик, аз ҷумла кишварҳои араб ба 

назар расид.

Дар баробари ин, кишварҳои араб дар ҷаҳони муосир мавқеи хосаеро дошта, 

бо соҳибистиқлол гаштани Ҷумҳурии Тоҷикистон барои барқарор кардани 

ҳамкориҳои худ бо он дар самтҳои гуногун қадамҳои назарас гузоштаанд.

Муаллиф, қайд намудааст, ки аҳамияти омӯзиши ҳамкориҳои илмӣ- 

фарҳангии Ҷумҳурии Тоҷикистон бо кишварҳои араб дар ҷанбаҳои зерин ифода 

меёбад:

• таҳкими ҳамкориҳо дар самти маориф ва илм ба хотири мубодилаи 

донишҷӯён, коромӯзон ва унвонҷӯён, ташкили таҷибаомӯзиҳои забонӣ 

миёни муҳассилини кишварҳо ва татбиқи барномаҳои ҳунарӣ ва фарҳангӣ;

• истифодаи майдони минтақавии ҳамкорӣ дар қаринаи Созмони ҳамкории 

исломӣ, хусусан бо зерниҳоди он созмони исломӣ оид ба маориф, илм ва 

фарҳанг - ИСЕСКО ҷиҳати тақвияти ҳамкориҳои илмӣ ва фарҳангӣ;

• умқи ҳамкориҳои илмӣ-фарҳангӣ бо мақсади омӯзиши таъриху фарҳанги 

халқҳои араб, ошкор намудани паҳлуҳои норавшани таърихи халқи тоҷик, 

доираҳои илмӣ-фарҳангии Тоҷикон ва ба роҳ мондани таҳқиқоти илмии 

васеъ дар ин самт;

• рушди муносибатҳои илмӣ-фарҳангии Ҷумҳурии Тоҷикистон бо ҷаҳони 

араб бо мақсади ҷалби давлатҳои араб барои сармоягузорӣ дар Тоҷикистон 

ҷиҳати амалисозии барномаҳо дар соҳаҳои маориф ва фарҳанг;

• тақвияти ҳамкориҳои фарҳангии Ҷумҳурии Тоҷикистон ва кишварҳои араб 

ба мақсади рушди мубодила дар самти маориф ва пешгирии ҷараёнҳои 

иртиҷоӣ-ифротӣ (саҳ. 7-8).

Навгонй ва нуктаҳои илмии таҳқиқот. Дар таҳқиқоти диссертатсионӣ 

таърихи ташаккул ва инкишоф, мушкилот ва дурнамои ҳамкориҳои илмӣ- 

фарҳангии Ҷумҳурии Тоҷикистон бо кишварҳои араб дар солҳои 1991-2016 

мавриди баррасӣ қарор гирифтааст, ки дар самти муносибатҳои байналмилмлӣ 

дар кишвар пажӯҳиши нав ба ҳисоб меравад. Яке аз дастовардҳои диссертатсия 

дар он зоҳир мегардад, ки он бевосита дар асоси Консепсияи сиёсати хориҷӣ ва 

манфиатҳои миллии Ҷумҳурии Тоҷикистон ва таҳкими сулҳу суботи он, 

инчунин СМР-2030 таҳия 'шудааст. Бинобар ин муаллиф наздикшавии 

муносибатҳоро бо кишварҳои араб омили пешрафти соҳаҳои фарҳанг, маориф ва 

илм ҳисобида, ҳамчунин қайд менамояд, ки омӯзиши таҷрибаи намунаҳои 

рушди кишварҳои Амороти Муттаҳидаи Араб, Арабистони Саудӣ, Қатар ва 

Кувайт боиси ба даст овардани ҳадафҳои стратегии мамлакат низ мегардад.

Мазмуни мухтасари диссертатсия. Диссертатсия аз мундариҷа, номгӯи 

ихтисораҳо, муқаддима, се боб, зербобҳо, хулоса ва рӯйхати адабиёти 

истифодашуда ва феҳристи интишороти илмии муаллиф иборат мебошад.

Дар муқаддима мубрамияти мавзуи таҳқиқотӣ асоснок гардида, сатҳи 

омӯзиши мавзуъ, таҳлили сарчашмаҳо, мавзуъ, объект, мақсаду вазифаҳои 

таҳқиқот, асосҳои методологӣ, назариявӣ, навгонии илмӣ, нуқтаҳои илмии ба 

ҳимоя пешниҳодшуда, аҳамияти назариявӣ ва амалии диссертатсия муайян карда 

шудааст. Инчунин тасвиби натиҷаҳои таҳқиқот, саҳми шахсии довталаб, сохтор 

ва ҳаҷми таҳқиқот нишон дода шудааст (саҳ. 4-25).

Боби якуми рисола - «Аз таърихи ҳамкориҳои илмӣ-фарҳангии Ҷумҳурии 

Тоҷикистон бо кишварҳои араб» баррасии омилҳои таърихӣ ва заминаҳои рушди 

ҳамкориҳои халқи тоҷикро бо халқҳои арабро дар бар мегирад. Инчунин, 

муаллиф марҳилаҳои таърихии истиқрор ва инкишофи ҳамкориҳои халқи 

тоҷикро бо халқҳои кишварҳои араб ҳамчун заминаи мустаҳакам гаштани ин 

ҳамкориҳо дар солҳои 1924-1991 таъкид намудааст.

Дар зербоби якуми ин боб - «Пешдаромади таърихии робитаҳои фарҳангии 

мардуми тоҷику араб» муаллиф таърихи равобити илмӣ-фарҳангии тоҷику 

арабро мавриди баррасӣ қарор дода, иқтибос аз Пешвои миллат муҳтарам 

Эмомалӣ Раҳмон овардааст, ки чунин қайд менамояд: “Дар таърихи тӯлонӣ ва 

пурғановати тамаддуни халқи тоҷик, бахусус давраи исломии он, шахсиятҳо ва 

нобиғаҳои зиёде ба зуҳур омадаанд, ки дар ташаккулу такомули фарҳанг, 

ҳувийят ва асолати миллӣ нақши беназире боқӣ гузоштаанд. Аз баракати заҳмат 

ва корномаи пурвусъату башардӯстонаи онҳо сиришти фитрӣ ва ҳувийяти 

таърихию фарҳангии миллат ҳифз шуд ва барои инкишофи ояндаи он заминаи 

муносиб ба вуҷуд омад.”

Зербоби дуюми ин боб - «Ташаккули ҳамкориҳои илмӣ-фарҳангии тоҷику 

араб дар даврони шуравӣ (1924-1991)» фарогири баррасии масъалаи 

барқароршавӣ ва рушди равобити илмӣ-фарҳангии миёни Иттиҳоди Шуравӣ ва 

кишварҳои араб мебошад. Аз ин зербоб чунин бар меояд, ки новобаста ба 

субекти сиёсати хориҷӣ набудани Тоҷикистон дар замони шуравӣ рӯзҳои 

фарҳангии кишварҳои араб дар он фаъолона баргузор гашта, табодули 

омӯзгорону донишҷӯён дар самти илм миёни ҷонибҳо сурат мегирифт.3



Боби дуюми диссертатсия - «Марҳилаи ташаккул ва инкишофи 

ҳамкориҳои илмӣ-фарҳангии дуҷониба ва бисёрҷонибаи Ҷумҳурии Тоҷикистон 

бо кишварҳои араб (солҳои 1991-2016)» аз ду зербоб иборат буда, муаллиф дар 

он масъалаҳои барқароршавӣ, ташаккул ва рушди муносибатҳои дуҷониба ва 

бисёрҷонибаи илмӣ-фарҳангии Ҷумҳурии Тоҷикистонро бо кишварҳои араб ва 

созмони ИСЕСКО таҳлилу баррасӣ намудааст.

Дар зербоби якуми ин боб - «Ташаккули ҳамкориҳои илмӣ-фарҳангии 

дуҷониба ва бисёрҷонибаи Ҷумҳурии Тоҷикистон бо кишварҳои араб (солҳои 

1991-2006)» муаллиф ҷараёни барқарорсозӣ ва ташаккули ҳамкориҳои илмӣ- 

фарҳангии Тоҷикистонро бо кишварҳои араб мавриди баррасӣ қарор додааст. 

Чунончӣ, аз ин зербоб бар меояд вобаста ба барқароршавии муносибатҳо ва ба 

вуҷуд омадани имкониятҳои васеи ҳамкорӣ бо кишварҳои араб дар соҳаҳои 

фарҳанг ва илм ташаббусҳои давлату ҳукумат дар самти сиёсати хориҷии 

кишвар шароити мусоид фароҳам овардааст. (саҳ.79).

Зербоби дуюми ин боб - «Таҳаввули ҳамкориҳои илмӣ-фарҳангии 

дуҷониба ва бисёрҷонибаи Ҷумҳурии Тоҷикистон бо кишварҳои араб дар солҳои 

2007-2016» масъалаи омӯзиши ташаккул ва рушди равобити илмӣ-фарҳангии 

дуҷониба ва бисёрҷонибаи Ҷумҳурии Тоҷикистонро бо кишварҳои араб фаро 

гирифта, авлавиятҳои ҳамкорихо лар ин самт баррасӣ шудааст.

Ба андешаи муаллиф тавассути сафарҳои расмӣ ва кории сатҳи волои 

ҷонибҳо, кушода гаштани намояндагиҳои Тоҷикистон дар як қатор кишварҳои 

араб ва аз онҳо дар Тоҷикистон, баргузории Симпозиуми байналмиллалӣ 

бахшида ба соли бузургдошти Имоми Аъзам дар Душанбе дар соли 2009 дар ин 

давра муносибатҳои илмӣ-фарҳангӣ миёни Ҷумҳурии Тоҷикистон ва кишварҳои 

араб то ҳадде тақвият ёфтааст. (саҳ. 126).

Дар боби сеюми рисола - «Мушкилот ва дурнамои рушди ҳамкориҳои 

илмӣ-фарҳангии дуҷониба ва бисёрҷонибаи Ҷумҳурии Тоҷикистон бо 

кишварҳои араб» муаллиф мушкилоту монеаҳои рушди мупосибатҳо ва 

дурнамои равобити илм-фарҳангии дуҷониба ва бисёрҷонибаи Ҷумҳурии 4



Тоҷикистонро бо кишварҳои араб мавриди омӯзиш қарор дода, самтҳои 

афзалиятноки ҳамкориҳоро нишон додааст.

Зербоби якуми ин боб - «Мушкилоти рушди робитаҳои илмӣ-фарҳангии 
дуҷониба ва бисёрҷонибаи Чумхурии Тоҷикистон бо кишвапхои араб» нишон 

медиҳад, ки дар ин давра баробари дастовардҳо мушкилотҳое низ ба назар 

мерасад, ки монеаи рушди бештари муносибатҳо миёни ҷониб гардидааст. 

Муаллиф бо баррасии зербоби мазкур як қатор масоили марбут ба ин муавзуъро 

ба ҳайси мушкилот нишон додааст, аз ҷумла: - норасоии мутахассисони ҳирфаӣ 

дар самти ҳамкорӣ бо кишварҳои араб; - камфаолии комиссияҳои муштараки 

байниҳукуматии Тоҷикистон ва кишварҳои араб дар ростои таҳкими 

муносибатҳои илмӣ-фарҳангӣ ва татбиқи созишномаҳои ҳамкории имзогардида; 

- заиф будани фаъолияти ниҳодҳои вобаста ба муносибатҳои байналхалқӣ, аз 

ҷумла ҶДРФТ дар робита бс- кишварҳои араб; - ба вуқуъ пайвастани “Баҳори 

араб” - инқилобҳо дар кишварҳои араб; - ба таври ғайрирасмӣ ба таҳсилоти динӣ 

машғул шудани ҷавонони тоҷик дар кишварҳои араб (саҳ. 127-132).

Зербоби дуюми боби сеюм - «Дурнамои рушди ҳамкориҳои илмӣ- 

фарҳангии дуҷониба ва бисёрҷонибаи Ҷумҳурии Тоҷикистон бо кишварҳои 

араб» фарогири таҳлили масъалаи дурнамои ташаккул ва рушди муносибатҳои 

илмӣ-фарҳангии Ҷумҳурии Тоҷикистон бо кишварҳои араб буда, дар он самтҳои 

авлавиятноки ҳамкориҳо мавриди баррасӣ қарор гирифтааст. Муаллиф дар 

партави суханҳои Пешвои миллат - Эмомалӣ Раҳмон, ки гуфтаанд: “Давлати мо 

бо мақсади роҳ ёфтан ба бозорҳои босуръат инкишофёбандаи сармоя, 

технология, ашёи хом ва маҳсулоти саноатӣ рушду таҳкими ҳамкориҳои 

мутақобилан судмандро бо кишварҳои араб, ба монанди Арабистонӣ Саудӣ, 

Қатар, Кувайт, Баҳрайн, Миср, Алҷазоир ва АМА аз самтҳои афзалиятнок 

меҳисобад.” ёдоварӣ менамояд, ки бо вуҷуди имкониятҳои зиёд ва фароҳам 

будани заминаи қарордодию ҳуқуқии ҳамкориҳо, сатҳи робитаҳои илмӣ- 

фарҳангӣ миёни ҷонибҳо ҷавобгӯи манфиатҳои муштараки тарафайн намебошад 
(саҳ. 140-141). 5



Дар робита ба ин муаллиф кишварҳои арабро вобаста манфиатҳои миллӣ 

ва имкониятҳои мавҷуда ба 5 гурӯҳ ҷудо намуда, самтҳои офзалиятноки 

ҳакориҳои илмӣ-фарҳангиро бо онҳо мавриди баррасӣ қарор додааст.

Дар хулоса натиҷаҳои асосии таҳқиқоти диссертатсионӣ ифода ёфта, 

ҷанбаҳои таърихӣ ва аҳамияти кишварҳои араб дар сиёсати хориҷии Ҷумҳурии 

Тоҷикистон, инчунин мушкилот ва дурнамои рушди ҳамкориҳои байнидавлатӣ 

инъикос гардидааст. Ҳамчунин муаллифи рисола як қатор пешниҳодҳоро ҷиҳати 

тақвияти ҳамкориҳои илмӣ-фарҳангӣ бо кишварҳои араб дар даврони 

истиқлолият иброз намудааст. Дар рӯйхати адабиёт тамоми сарчашма ва маводи 

истифодашуда гурӯҳбандӣ шуда, номгӯи пурраи онҳо дар рисола оварда 

шудааст.

Дар баробари комёбиҳси диссертатсия, метавон эроду иешниҳодҳои 

зеринро ироа намуд, ки хеле зарурӣ мебошанд:

1. Бо дарназардошти зарурати рушди ҳамкориҳои илмӣ-фарҳангӣ бо 

кишварҳои араб, муаллиф ба ҳалли мушкилоти мавҷуда дар рушди 

муносибатҳои миёни Ҷумҳурии Тоҷикистон ва кишварҳои араб аз нигоҳи 

танқидӣ камтар баҳогузорӣ намудааст;

2. Муаллиф дар таҳқиқот маводҳои зиёдеро бо забони арабӣ истифода 

кардааст, ки дар рӯйхати адабиёт бо ҳуруфоти бевоситаи худашон оварда 

мешуд, ҳашамати рисола боз ҳам меафзуд.

3. Муаллиф дар таҳқиқоти худ рушди ҳамкориҳои Ҷумҳурии Тоҷикистонро 

бо кишварҳои араб дар доираи сохторҳои минтақавӣ, махсусан Созмони 

ҳамкориҳои исломӣ ва зерниҳоди он ИСЕСКО ёдовар шудааст, вале ин 

қисми муҳимми ҳамкориҳо дар зербоби алоҳида зикр нашудааст;

Новобаста аз эроду пешниҳодҳои ироа шуда, диссертатсия ба баҳои мусбӣ 

арзанда буда, ба тамоми талаботҳое, ки барои таҳияи диссертатсияи номзадӣ 

пешниҳод шудааст, ҷавобгӯй мубошад.

Диссертатсияи мазкур ба талаботи Дастурамал оид ба талаботи банди 

31-37-и Тартиби додани дараҷаҳои илмӣ, ки бо қарори Ҳукумати Ҷумҳурии б



Тоҷикистон аз 30 июни соли 2021, таҳти №267 тасдиқ шудааст, ҷавобгӯ буда, 

муаллифи он Қамаров Аслиддин Зайнитдинович, сазовори дарёфти дараҷаи 

илмии номзади илмҳои таърих аз руйи ихтисоси 07.00.15 - Таърихи 

муносибатҳои байналмилалӣ ва сиёсати берунӣ (илмҳои таърих) мебошад.

Тақризи мазкур бо назардошти талаботи муқаррарнамудаи банди 62-и 

Низомномаи намунавӣ оид ба Шурои диссертатсионӣ, ки бо қарори 

Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 

гардидааст ва бандҳои 74-77-79-и Тартиби додани дараҷаҳои илмӣ ва 

унвони илмй (дотсент, профессор), ки бо қарори Ҳукумати Ҷумҳурии 

Тоҷикистон аз 30 июни соли 2021, таҳти №267 тасдиқ шудааст, омода ва 

пешниҳод гардидааст.

Докюри илмҳои таърих, 
профессори кафедраи фанҳои ҷомеашиносии
Донишкадаи иқтисод ва савдои
Донишгоҳи давлатии тиҷорати Тоҷикистон 6 с $ Алиева Р.Р.

Суроға: Ҷумҳурии Тоҷикистон,
Донишкадаи иқтисод ва савдои
Донишгоҳи давлатии тиҷорати Тоҷикистон, 
кафедраи фанҳои ҷомеашиносӣ;
ш. Хуҷанд, хиёбони И. Сомонӣ, 169;
Тел:+992 (3422) 6-03-21;
Е-гпаИ: т£о@деЦк

«Имзои Алиева Р.Р. - ро тасдиқ мекунам>> 
Мудири шуъбаи кадрҳо ва таъминот 
Донишкадаи иқтисод ва савдои 
Донишгоҳи давлатии тиҷорати Тоҷий^ю^ррҳ

Маҳмудов Ш.

